
«Өмір сүру деңгейі» категориясының теориялық аспектісі

Бұл мақалада өмір сүру деңгейі әлеуметтік жұмыстың негізгі экономикалық категориясы ретінде 
қарастырылған. «Халықтың өмір сүру деңгейі – бұл халықтың әл-ауқатының, игіліктер мен қызметтерді тұтыну 
деңгейі, адамдардың негізгі өмірлік қажеттіліктерін қанағаттандыру шамасын сипаттайтын жағдайлар мен 
көрсеткіштер жиынтығы». Басқа сөзбен айтқанда, өмір сүру деңгейі қоғамда тұратын адамның қажеттіліктерін 
қанағаттандыру мен даму дәрежесі, ол әртүрлі игіліктерді тұтынумен немесе тұтыну жиынтығының пайда 
деңгейімен анықталады. 
Қазіргі жағдайларда қазақстандық экономистер осы категорияның келесі сипаттамасын ұсынады: «өмір 
сапасы экономикалық, әлеуметтік және өнегелік құндылықтардың жиынтығын қосады». Бұл жағдайда 
«еңбек жағдайлары мен қауіпсіздігі, бос уақыттың бар болуы мен пайдалану мүмкіншілігі, мәдени деңгейі, 
азаматтардың қауіпсіздігі» қарастырылады.
Түйін сөздер: әлеуметтік топ, әлеуметтік ұйым, өмір сүру деңгейі, мотивация, нарықтық экономика.

A.E. Mamunova, S.M. Tulenova
The theoretical aspect of the «standard of accommodation» category

This article discusses the standard of living as the main economic category of social work. «Living standards – a set of 
indicators and the conditions that characterize the magnitude sati sting life  needs of people welfare of the  population, 
level using services. « In other words, the standard of living is determined by the utility of consumption as well 
asconsequencedegree of satisfaction and the development needs of the people in society.
Nowadays economists suggest the following definition of this category: «Quality of life – a set of economic, social and 
values.» In this situation, «working conditions and safety, leisure time and the possibility of its use, culture, and security 
of citizens» are considered.
Key words: social group, social organization, standard of accommodation, motivation, market relation.

А.Е. Мамунова, С.М. Туленова
Теоретические аспекты категории «Уровня жизни»

В данной статье рассматривается уровень жизни как основная экономическая категория социальной работы. 
«Уровнь жизни населения – это совокупность показателей и условий, характеризующих величину удовлетворе-
ния жизненных потребностей людей, благосостаяния населения, уровень потребления благ и услуг».  Другими 
словами, уровень жизни определяется полезностью потребления в совокупности и как следствие степенью  
удовлетворения и развития потребностей людей в обществе. 
В настоящее время экономисты предлагают следующее определениие данной категории: «Качество жизни – это 
совокупность экономических, социальных и ценностей». В данной ситуации рассматриваются «условия труда 
и его безопасность, свободное время  и возможности его использования, культурный уровень и безопасность 
граждан».
Ключевые слова: социальная группа, социальная организация, уровень жизни,  мотивация, рыночная экономика.

Introduction.
Қазақстан тәуелсіздігін алғаннан бастап 

елдің алдында жаңа басымдылықты мәселелер 
туындады. Соның бірі – халықтың әлеуметтік 

жағдайын жақсарту. Нарықтық экономикаға 
көшу ауқымды әлеуметтік-экономикалық 
қайта құрулармен қатар жүрді. Елдің бәсекеге 
қабілеттілігін арттыру және экономикалық 



Вестник КазНУ. Серия психологии и социологии. №2 (49). 2014       

142 «Өмір сүру деңгейі» категориясының теориялық аспектісі

өсімнің жоғары қарқынын қамтамасыз ету 
тиімді әлеуметтік саясатты қажет етеді.

Өткен ғасырдың  соңғы жылдарынан 
бас тап адам дамуының мәселелері кеңінен 
қарастырыла бастады. Экономиканың адам 
қажеттіліктерін қанағаттандыруға бағытталуы 
әртүрлі аудандардағы халықтың өмір сүру 
деңгейлерін теңестіру және жоғарылату 
мәселелерін туғызады.

Кедейшілікпен күрес мәселесі үкіметтің 
негізгі міндеттерінің бірі болғандықтан халық-
тың өмір сүруін аймақтық және жергілікті 
деңгейде анықтау мүмкіншілігі өзекті болып 
табылады. Көптеген ғалымдар ауыл тұрғын-
дарының өмір сүру деңгейі қала тұрғындарына 
қарағанда біршама төмен екендігімен келіседі. 

Main body. 
Өмір сүру деңгейі – күрделі және көп 

қырлы категория. Ол адамдардың өмір тір ші-
лігінің нақты әлеуметтік-экономикалық жағ-
дай ларының жиынтығымен сипатталынады. 
Экономикалық әдебиетте өмір сүру деңгейінің 
біркелкі түсінігі жоқ. Кейбір авторлар өмір 
сүру деңгейін адамдардың өмір тіршілігін 
анықтайтын әр түрлі жағдайлардың жиынтығы 
ретінде кең мағынада түсінеді. Кейбіреулері 
өмір сүру деңгейін осы жиынтықтың бір 
нешеуін құрайтын маңызды, негізгі және біреу 
деп түсінеді. 

«Өмір сүру деңгейі» экономикалық зерттеу 
объектісі ретінде оның басты міндеттері деп 
келесілерді атауға болады:

– адамның өмір сүру сапасын сипаттайтын 
көрсеткіштерді бағалау (салауатты өмір сал-
тын жүргізу қабілеті, білім алу мүмкіншілігі, 
лайықты өмірге жеткілікті табыс көзі және 
жоғары кәсіби білімі);

– атаулы және нақты табыстарды зерттеу;
– халықтың баспанамен, ұзақ қолданылатын 

тұтыну игіліктерімен қамтамасыз етілуі;
– әлемнің әр түрлі елдеріндегі өмір сапасы 

мен оның деңгейін бағалау арқылы ел аралық 
салыстыру жүргізу;

– аталмыш сала саясатын қалыптастыру 
үшін өмір сүру деңгейін зерттеу.

«Өмір сүру деңгейі» категориясын ең 
алғаш рет ғылымға К. Маркс енгізген. Ол бұл 
ұғымды халықтың, таптардың және әлеуметтік 
топтардың материалдық, рухани және әлеуметтік 
қажеттіліктерін қанағаттандыру дәрежесі мен 

деңгейінің әлеуметтік-экономикалық сипа-
ты ретінде қарастырған. К. Маркс: «бұл дең-
гей өмірдің тек физикалық қажеттіліктерін 
ғана емес, сонымен қатар адамдар тұрған 
және тәрбие алған қоғамдық жағдайлармен 
туындаған қажеттіліктерді қанағаттандыруды 
ұйғарады» деп жазған [1]. Осы өмір сүру 
деңгейінің бастапқы позициясына қарасты, ол 
өзінің негізінде материалдық өндірістің, қызмет 
саласының және жалпы экономиканың даму 
деңгейімен анықталады.

Халықтың өмір сүру деңгейін зерттеу 20 
ғасырдың басында басталған және сол уақытта 
жеткілікті объективті және дәлелді сипат-
та болған. Кеңес өкіметі кезеңінде халықтың 
өмір сүру деңгейін объективті бағалау туралы 
ашық көзқарас идеологиялық себептер бойын-
ша мүмкін болған жоқ. Жоспарлы тарату және 
жабық экономиканың жалпы қағидаларына 
сәйкес өнімдерді тарату және жеке тұтыну 
сияқты көрсеткіштерге, әсіресе халықтың өмір 
сүру деңгейі мен әл-ауқатының көрсеткіштеріне 
көңіл аударылмаған.

Бірақ кеңес кезеңінің соңғы он жылдығында 
бірнеше жұмыс пайда болды, онда жеткілікті 
теориялық тереңдікте «өмір сүру деңгейі» 
категориясының әлеуметтік және экономикалық 
түсініктердің жалпы жүйесіне кіруімен қатар 
оның  мәні анықталған және зерттелінген. Бұл 
зерттеулер ең бірінші кезекте Н.М. Римашев-
ская, В.М. Рутгайзер, И.Я. Матюха, В.Ф. Май-
ер, Н.П. Кузнецова, Г.С. Саркисян, Л.Г. Зубо-
ва, В.И. Гурьев, В.Я. Райцин, Н.И. Бузлякова,  
М.А. Можина және т.б. ғалымдардың аттарымен 
байланысты.

Ғылыми әдебиетте өмір сүру деңгейінің бар 
анықтамалары әртүрлі бастапқы түсініктерден 
шығады: өндіріс, тұтыну, табыстар, өмір құны, 
тұтыну нормативтері мен стандарттары немесе 
кешенді көп астарлы  сипатқа ие.

«Өндірістен» шығу кеңес кезеңіне тән. Бұл 
жерде өмір сүру деңгейі қоғамдық өндірістің 
құрылымы мен тиімділігінің,  өндіргіш 
күштердің даму деңгейіне байланысты болған. 

Н.И. Бузляков: «экономикалық әдебиетте 
кең түрде өмір сүру деңгейі туралы тұтынатын 
материалдық, мәдениет-тұрмыстық және 
әлеуметтік игіліктердің саны мен оларды 
өндіргіш күштердің даму кезеңіне жеткен  
қанағаттандыру дәрежесі»деп айтады [2]. 

Халықтың өмір сүру деңгейі мен қоғамдық 

өндірістің арасында күшті кері байланыс 
бар. Бұл, ең алдымен, өмір сүру деңгейі мен 
еңбек ресурстарының сапалы сипаттамасы-
нан тәуелділік және жұмыспен қамтылған 
халықтың еңбегінің тиімділігі, жұмысшының 
тұтыну мүмкіндіктерінің өсуімен бірге оның 
жоғары өнімді еңбекке деген материалдық 
қызығушылығының жоғарылауы.

Өмір сүру деңгейін тұтыну сипатының 
жиынтығы ретінде анықтау отандық жұмыс-
тармен қатар халықаралық ұйымдар мен халық-
аралық статистика ақпарат зерттеулерінде де кең 
түрде қолданылады.

И.Л. Лахман «өмір сүру деңгейі» әлеуметтік-
экономикалық категориясының жүйелі түсінігін 
тұтыну саласында адамдардың өмір тіршілігінің 
жағдайлары мен факторлар кешені ретінде және 
олар адамдардың тұтыну көлемінде, оларды 
қанағаттандыру сипатында анықталады деп 
анықтайды [3].

Осы проблеманы зерттеуде профессор 
А.Х. Карапетян маңызды үлес қосты, оның 
идеялары халықтың өмір сүру деңгейінің 
көрсеткіштерін жетілдіруді, табыстар мен 
тұтынудың дифференциялдық балансын жасау-
ды (құру) қосады. Бірақ А.Х. Карапетянның 
жұмыстарында құрудағы бастапқы мәліметтер 
болып ұлттық табыс және тұтыну қоры табыла-
ды, олардан соңғы табыстар мен төлеу қабілетті 
сұраныс катысты. Дифференциялық баланс 
негізіне отбасының табыс деңгейі салынады. 
Профессор Н.М. Римашевская, халықтың әл-
аухатын болжау мен модельдеу саласында тео-
риясын жетістікті дамытушы былай жазады, 
ұзақ мерзімді болжауда тек ұлттық табыстан 
ғана емес, сонымен қатар керісінше халықтың 
табысынан келу дұрыс. 

Өмір сүру деңгейін зерттеуде тұтыну 
сипатының басымдылығы басқа да ғалымдар 
еңбектерінде баршылық. Әсіресе В.Ф. Майер 
«Тұтыну деңгейі мен құрылымы – бұл өмір сүру 
деңгейінің тікелей және қатысты көрсеткіштері. 
Бірақ тауар-ақша қатынастары жағдайында 
тұтыну игіліктерін тарату табыстардың 
қалыптасуы мен бөлінуі арқылы сипатталады. 
Сондықтан соңғылары өмір сүру деңгейінің 
қосалқы көрсеткіштері ретінде қолданылады» 
деп есептейді [4]. 

П. Савченко, М. Федорова, Е. Шелкованың 
«Уровень и качество жизни: понятия, ин-
дикаторы, современное состояние в Рос-

сии» жұмысында адам потенциалының даму 
индексінің мәні мен есептеу әдістемесіне ерек-
ше көңіл аударған [5].

В.М. Жеребин және А.Н. Романов «Эко-
номика домашних хозяйств» жұмысында үй 
шаруашылықтарын сипаттауға тоқталған, бір 
жағынан, халықтың өмір сүру деңгейінің бағалау 
кезінде зерттеудің маңызды объектісі ретінде 
және екінші жағынан, экономикалық агенттер 
ретінде, олардың нәтижелерінен жеке әл-аухат 
тәуелді. Белгілі ақпаратты алу үшін базалық 
мәліметтер болып үй шаруашылықтарының та-
быстары, тұтынулары және өмір сүру деңгейі 
табылған. 

«Халықтың өмір сүру деңгейі – бұл 
халықтың әл-ауқатының, игіліктер мен 
қызметтерді тұтыну деңгейі, адамдардың негізгі 
өмірлік қажеттіліктерін қанағаттандыру шама-
сын сипаттайтын жағдайлар мен көрсеткіштер 
жиынтығы» [6]. Басқа сөзбен айтқанда, 
өмір сүру деңгейі қоғамда тұратын адамның 
қажеттіліктерін қанағаттандыру мен даму 
дәрежесі, ол әр түрлі игіліктерді тұтынумен не-
месе тұтыну жиынтығының пайда деңгейімен 
анықталады. 

Қажеттіліктер – бұл теориялық және қол-
данбалы экономиканың категорияларының бірі 
және адамдардың өмір сүру деңгейін анық-
тайтын түйін болып табылады.Қажеттіліктер 
физиологиялық (тамақ, киім, баспана) және 
әлеуметтік (білім, мәдениет, өнер және т.б) бо-
лып бөлінеді. 

Өмір сүру деңгейі түсінігін анықтауда кең 
таралған көзқарас бұл халықтың табысы. Рес-
ми статистикалық материалдарда, әсіресе ста-
тистика агенттігінің жинақтарында, өмір сүру 
деңгейіне табыстарды, жалақыны, зейнетақыны, 
әлеуметтік жәрдемақыны және трансферттерді 
қосатын барлық рубрикалар жатады. 

В.И. Гурьев «Основы социальной ста-
тистики» атты жұмысында: «Халық әл ау-
қатының деңгейін сипаттайтын ең маңызды 
көрсеткіштердің бірі халықтың нақты табыста-
ры болып табылады» деп жазады [7]. Осындай 
көзқарасты В.Ф. Майерде ұстанады: «Нақты 
табыстардың көрсеткіштері ұлттық табыстың 
үлесі мен оның динамикасын көрсететін өмір 
сүру деңгейінің негізгі көрсеткіші ретінде халық 
шаруашылық жоспарының басты бекітілетін 
көрсеткіштер жүйесінде өзінің орнын бірге 
алуы керек».

Кейбір зерттеушілер «өмір құны» түсінігін 
дамытып және оны «өмір сүру деңгейі» 
түсінігіне теңестіреді. Сонымен, «Стоимость 
жизни и ее измерение» жұмысының авторлары 
«классикалық» түсінікте «өмір құны» термині 
тұтынуды қанағаттандырудың нақты деңгейіне 
сәйкес тұтыну заттарының жиынтық құнын 
белгілеу үшін қолданады. Осы тұжырымдамаға 
сәйкес өмір құнының өзгеруі тек тұтыну 
бағаларының динамикасымен ғана емес, соны-
мен бірге тұтынудың жоғарылауы, нарықтық 
конъюктура жағдайымен (ұсынылатын тауар мен 
қызметтер ассортименті, олардың тұтынушыға 
қолжетерлігі, ұсыныспен сұраныстың тепе-
теңдік жағдайы) және басқа да факторлардың 
нәтижесінде адамдардың тұтынудағы құры-
лымдық өзгерістерімен байланысты. «Өмір 
құны» терминін осылай түсіну айтарлықтай 
дәрежеде өмір сүру деңгейі немесе халықтың 
әл аухаты түсінігінің мазмұнына сәйкес келеді, 
олардың деңгейі мен құрылымы бағаның тікелей 
өзгеруімен бірге маңызды факторлардың: әр 
түрлі табыстардың, жинақтардың динамикасын, 
ақысыз қызмет көрсету жүйесінің жақсаруын, 
жеке табыстарға салық салудың өзгеруін, 
халықтың тұтыну құрылымындағы прогрестің 
және т.б. жиынтық әсерін ескереді [7].

Көптеген зерттеушілер, кейбір қөзқарастарға 
артықшылық бере отырып, осы түсініктің көп 
қырлы сипатын мойындаған. Осыған байланыс-
ты «өмір сүру деңгейі» термині бір автордың 
өзінде де зерттеу мақсаты мен міндетіне бай-
ланысты әртүрлі түсіндірілген. Сонымен,  
В.И. Гурьев жоғарыда ескерілген «Основы со-
циальной статистики» жұмысында былай деп 
жазады: «Өмір сүру деңгейі – бұл адамдардың 
материалдық және рухани қажеттіліктерін 
қанағаттандыру дәрежесін анықтайтын күрделі 
кешенді әлеуметтік-экономикалық катего-
рия. Ол көп деген компоненттерден құралады. 
Бұл еңбеккерлердің нақты табыстарының 
көлемі де, халықтың материалдық игіліктер 
мен қызметтерді тұтыну деңгейі де, халықтың  
жақсы жабдықталған баспанамен қамтамасыз 
етілуі де және білімділіктің өсуі, азаматтарға 
медициналық және мәдени-тұрмыстық қызмет 
көрсетудің даму дәрежесі, қоршаған ортаның 
жағдайы» [8].

Сонымен,  «Өмір сүру деңгейі» категория-
сын тар және кең мағынада да қарастыруға бо-
лады:

– тар мағынада халықтың тұтыну деңгейі 
және қажеттіліктердің тұтыну дәрежесімен си-
патталынады;

– кең мағынада – адами даму деңгейі сипат-
тамасы (денсаулық жағдайы және тұтынуды 
қанағаттандыру үшін халықтың мүмкіншілігі) 
және оның өміртіршілік жағдайлары (тіршілік 
ортасының жағдайы және тұрғындардың 
қауіпсіздігі) арқылы.

Халықтың өмір сүру деңгейінің барлық 
жақтарын сипаттайтын әдістемені жасауда 
дүниежүзінің көптеген экономистері әрекет ет-
кен. Бірақ өмір сүру деңгейін бағалайтын жал-
пы танылған критерийлер әлі де жоқ. Өмір сүру 
деңгейі түсінігіне жақын ретінде кедейшілік 
сипатының проблемасы да шешілусіз қалуда 
және күрделі мәселе – кедейшілік тұжы рым-
дамасын анықтау. 

Отандық теория мен тәжірибеде «өмір 
сүру деңгейі» категориясы көбінесе қол 
жеткізген табыстар, шығындар деңгейі мен 
халықтың игіліктер мен қызметтерді тұтыну 
мәліметтерімен сипатталынады, ал  кедейшілік 
күнкөріс шегінің құндық бағасымен өлшенеді. 

Біріккен Ұлттар Ұйымының статистикалық 
комиссиясы әртүрлі елдердің халықтың өмір сүру 
деңгейін «халықтың өміртіршілік жағдайлары, 
тұтыну деңгейі, жұмыспен қамтылуы және 
адам еркіндігі» призмасы арқылы қарастыруды 
ұсынады.  БҰҰ Бас Ассамблеясының 40/179 
ре золюциясында өмір сүру деңгейін көтерудің 
нақты бағасы  халықтың жұмыспен қамтылуы 
мен тіршілік жағдайларының көптеген көр сет-
кіштерінен және осымен байланысты фактор-
лардан, сонымен қатар азық-түлік өнімдерін, 
киім-кешекті тұтыну, баспана жағдайлары, білім 
беру, денсаулық қорғау жүйелері және негізгі 
әлеуметтік құрылымдардан тұратын тиісті өл-
шеу құралын талап етеді.

Өмір сүру деңгейі күрделі көп қырлы тү-
сінік ретінде бірнеше жақын категориялар 
бар, олардың ішінде кедейшілік, халықтың 
әл-ауқаты, өмір сапасы, еңбеккерлердің мате-
риалдық және рухани қажеттіліктерін қанағат-
тандыру, халықтың экономикалық және 
әлеуметтік жағдайы.

Әлеуметтік астарды да есепке алу маңызды 
болып табылады. Зерттеліп отырған категория 
әлеуметтік астарда белгілі бір топтың немесе 
әлеуметтік таптың өмір сүру деңгейі ретінде 
қарастырылады: «халықтың аз қамтылан 

тобының өмір сүру деңгейі», «халықтың ең 
ауқатты тобының өмір сүру деңгейі», «жұмыс 
беруші мен жұмысшылардың өмір сүру 
деңгейі», «зейнеткерлердің өмір сүру деңгейі», 
«отбасының өмір сүру деңгейі», «нақты адамның 
өмір сүру деңгейі». 

Өмір сүру деңгейінің келтіріліген зерттеу 
жағдайларына тиісті сызбанұсқа құрастырылды, 
оған сәйкес қоғам деңгейлері табыс мөлшерлері 
бойынша халықтың әлеуметтік топтарына, 
қызмет түрі мен жағдайы бойынша халықтың 
әлеуметтік топтарына, әкімшілік-территориялық 
деңгейіне бөлінген. 

Кейбір зерттеушілер «өмір сүру деңгейі» ка-
тегориясын кең мағынада қарастырады, «өмір 
сүру деңгейі елдің жақсы өмір сүру халінің  
сипаты ретінде табыстар және тұтынумен бірге, 
сондай-ақ еңбек және өмір сүру жағдайларын, 
жұмыс және бос уақыттың көлемі мен 
құрылымын, халықтың мәдени және білім 
деңгейінің көрсеткіштерін, денсаулық, демогра-
фия және экологиялық жағдайды қосады».

Халықтың өмір сүру деңгейінің негізгі 
үрдістерін талдау кезінде өмір сүру жағдайы, 
динамикасы мен тенденциялары туралы қажетті 
ақпаратты алу, сонымен бірге оларды аймақтар 
мен халықтың әлеуметтік-демографиялық топ-
тар бойынша есептеу үшін мүмкіндік беретін 
әртүрлі көрсеткіштер қолданылады, сонымен 
қатар халықаралық салыстыру жасауға болады.

Бірінші кезекте, өмір сүру деңгейін сипат-
тау үшін табыстар мен тұтынуды сипат-
тайтын көрсеткіштер тобы қолданылады. 
Оларға жататындар: халықтың жан басына 
шаққандағы нақты табыстар, нақты жалақы, 
екінші жұмысбастылықтан және жеке көмекші 
шаруашылық өнімдерін өткізуден түсетін та-
быстар: дивиденттер (акция және облигация 
бойынша), халықтың салымдары бойынша 
пайыздар, зейнетақы, жәрдемақы, стипендия-
лар. Атап айтқанда, халықтың нақты табыста-
ры көбінесе халықтың өмір сүру деңгейінің, 
оның материалдық және рухани қажеттілігін 
қанағаттандырудың қорытынды көрсеткіші 
ретінде қарастырылады.

Өмір сүру деңгейі тұтыну сферасындағы 
адамның қызметін сипаттайды. Осындай 
қызметтің негізі болып тұтынудың бар болуы 
табылады, олар әрі қарай тұтыну сферасын-
да жүзеге асады. Тиісініше, өмір сүру деңгейі 
ұғымы «даму, тұтыну деңгейін, адамдардың 

материалдық, рухани және әлеуметтік 
қажеттіліктерін қанағаттандыру дәрежесін, 
халықтың тұтыну игіліктерімен қамтылғанын 
нақты сипаттайды» [9].

Материалдық игіліктер мен қызметтердің 
қажеттіліктерді қанағаттандыру сапасы бойын-
ша жіктелуі өмір сүру деңгейін талдауда, 
адамдардың қажеттіліктерінің даму дәрежесі, 
көлемі және оларды қанағаттандыру сипатын 
талдауда қолдануын ұйғарады. Адамдардың 
қажеттіліктері олардың тұтыну тәртібінде ең 
маңыздысы болып табылады. Атап айтсақ, 
Қазақстанда қажеттіліктерді және өмір сүру 
деңгейінің әртүрлі параметрлерін бағалаудың 
субъективті әдістерін зерттеу нақты емес және 
анықталмаудың барысында сирек тәжіри-
беленеді [10]. Бірақ қажеттіліктерді қанағат-
тандыру дәрежесін дұрыс анықтау үшін олардың 
даму деңгейін білу қажет.

Қажеттіліктер өмір сүрудің жалпы дең-
гейімен, оларды қанағаттандыру мүмкін ші-
лігімен анықталады. Қоғам бай болған сайын, 
тұтыну деңгейі жоғары, тұлғалардың нақты 
қажеттіліктері айрықша бөлінеді. Дамымаған 
елдерде қажеттіліктер біркелкі және ең қажетті 
өмірлік игіліктердің тар шеңберін алуға ты-
рысуын білдіреді. Қажеттіліктердің даму 
деңгейі қөзқарасынан екі ірі топты белгілейді: 
физиологиялық (бірінші деңгейдің қарапайым 
қажеттіліктері) және әлеуметтік (жоғары дең-
гей қажеттіліктері). Физиологиялық қажет-
тіліктердің қарапайымдығы адам ағзасының 
биологиялық қызметтерін тікелей өзара бай-
ланысымен анықталады, бірақ қажеттіліктерді 
қанағаттандырудың нақты тәсілдері әлеуметтік 
сипатқа ие, ал физиологиялық қажеттіліктер 
кешеніне халықтың әртүрлі әлеуметтік топта-
рына сипатты әртүрлі игіліктермен қызметтер 
жиынтығы, ерекше «тіршілік стандарттары» 
және тәртіп «шаблондары» жатады. 

Екінші қатардағы қажеттіліктер өз сипа-
ты бойынша адамның әлеуметтену процесімен 
байланысты және қоғам мүшесі ретінде оның 
өмір тіршілік жағдайын көрсетеді. Олардың 
ерекшелігі болып дамудың шексіздігі, кеңеюі 
және жоғарылауы табылады. 

Әлеуметтік аспектіде зерттелетін кате-
гория белгілі әлеуметтік топтың өмір сүру 
деңгейі ретінде қарастырылады: «халықтың аз 
қамтылған топтарының өмір сүру деңгейі (ке-
дейлер мен өте кедейлер)», «халықтың едәуір 

қамтылған топтарының өмір сүру деңгейі 
(ауқатты және өте аухатты), «жұмысберушілер 
мен жұмысшылардың өмір сүру деңгейі», 
«зейнеткерлердің өмір сүру деңгейі», «отба-
сының өмір сүру деңгейі», «нақты бір адамның 
өмір сүру деңгейі».

Адамдардың қажеттіліктері – бұл өзінің ішкі 
заңдылықтарына тиісті ықпалымен  трансфор-
мацияланып дамып келе жатқан жүйе. 

Ақпарат пен білім алудың қол жетерлігі осы 
жүйенің дамуында, сонымен бірге әр тұлғаның, 
әлеуметтік топтың және жалпы қоғамның 
жетілуінде маңызды рөл атқарады. Өмір сүру 
деңгейін анықтаудың басқа маңызды аспектісі 
бұл қолайлы өмір сүру үшін қажетті материалдық 
ресурстарға қол жеткізуді ұйғарады. Яғни «са-
лауатты өмір салтын жүргізу, аумақтық және 
әлеуметтік мобильділікті қамтамасыз ету, 
ақпараттармен алмасу және қоғам өміріне 
қатысу» [11]. Жиырмасыншы ғасырдың 80-ші 
жылдарынан бастап дамыған мемлекеттердің 
зерттеушілері қазіргі жұмысшылар жұмысқа 
тікелей байланысты емес құндылықтарға аса 
көңіл бөлуде деген ұйғарым айтады. Халық 
қызықты өмірге, спортпен шұғылдануға, 
денсаулықты күтуге тырысады, демалысын 
өткізу мүмкіншілігін жоспарлайды [12].

«Өмір сүру деңгейі» категориясының 
халықаралық түсінігі «жақсы өмір сүру халі» 
және «өмір сүру қалпы» категорияларының 
бірнеше сипаттамаларын қосады, олар адам 
дамуының мүмкіншіліктеріндегі нақты бір рөл 
атқарады. Қазіргі «жақсы өмір сүру халінің» 
баяны – өмір сүру деңгейімен салыстырғанда 
бұл кең категория деп санайды.  «Жақсы өмір 
сүру халі» табыс деңгейімен, материалдық 
құндылықтардың бар болуына байланысты: үй 
немесе жер учаскесі, сондай-ақ айтарлықтай 
факторлардың, қорғанудың жеткілікті дәрежесі 
сияқты» [13]. 

«Жақсы өмір сүру халі» көп құрылымды және 
онда «өмір сүру қалпы», «өмір сүру деңгейі», 
«өмір сапасы» және «өмір стилі» бір-бірімен 
қиылысатын жалпы әлеуметтік-экономикалық 
категория.

50-жылдардың екінші жартысында АҚШ-та, 
кейінгі жылдары басқа да шет елдерде «өмір са-
пасы» түсінігі пайда болды ( guality of life  не-
месе subjective well-being) [14]. Бұрын және 
қазіргі жағдайда да өмір сапасының шетелдік 
баян етілуі Қазақстанға қарағанда кең болып та-

былады. Шетелдік авторлар дамыған нарықтық 
экономикасы бар елдердегі азаматтардың өмір 
сүру жағдайларын талдауда өмір сапасын өмір 
комфорттығын анықтайтын жағдайлар жиын-
тығы ретінде деп таниды. Комфорттық деп ада-
ми тұтынуларды тиісті қажеттіліктермен емес, 
адамның еркімен қанағаттандыру деп түсінеміз. 
Біздің елімізде «өмір сапасы» термині «әл-
ауқат» және «өмір сүру қалпы» түсініктерін 
қайталау ретінде қолданылды. Е.И. Капустин 
бұл терминді қоршаған ортаның жағдайларымен 
оның адамға ықпалына қатысты қолдануды 
ұсынды. Көп жағдайларда қазақстандық эко-
но мистерімен «өмір сапасы» термині «... ден-
саулық, адамдардың білім-біліктілік потен-
циалы, мәдени-өнегелілік мүмкіндіктері...» 
ретінде анықталды [15]. Қазіргі жағдайларда 
қазақстандық экономистер осы категорияның 
келесі сипаттамасын ұсынады: «өмір сапа-
сы экономикалық, әлеуметтік және өнегелік 
құндылықтардың жиынтығын қосады». Бұл 
жағдайда «еңбек жағдайлары мен қауіпсіздігі, 
бос уақыттың бар болуы мен пайдалану мүм-
кіншілігі, мәдени деңгейі, азаматтардың қауіп-
сіздігі» қарастырылады [16]. 

Әл-ауқат, өмір сүру қалпы, өмір сапасы  
сипаттамаларына қатысты бар көзқарастарды 
қарастыра отырып, осы жағдайға байланысты өз 
пікірімізді келтірейік.

Адамдардың тұтынуын қанағаттандыру 
– бірыңғай негізге сүйене отырып, өмір сүру 
деңгейіне үйлес категорияларды анықтау 
орынды. Жоғарыда айтылғандай, өмір сүру 
деңгейін анықтауда қажетті және басымды бо-
лып қоғамның жігерлі мүшесі болуына адамға 
мүмкіндік беретін тұтынулар жиынтығын 
белгілеу табылады. Осы пікірге сәйкес өмір 
сапасы анықтамасын адам өмірін комфортты 
жасайтын тұтыну жиынтығын қанағаттандыру 
дәрежесі мен даму деңгейі деп білеміз. 

Conclusion.
Сонымен, «өмір сүру деңгейі» – қол жет-

кен тұтыну деңгейі мен жиналған материалдық 
және рухани игіліктердің сандық бағасындағы 
және қоғамдағы әлеуметтік процестердің 
бағытын тұтыну стандарттарымен, сондай-ақ 
қатар өндіруші күштердің даму деңгейі жоғары 
елдерде қалыптасқан стандарттармен салысты-
руды анықтайтын әлеуметтік-экономикалық ка-
тегория. Сондықтан өмір сүру деңгейін бағалау 
кезінде оның құрамаларын зерттеу қажетті деп 

есептеуге болады: жалпы және әлеуметтік топ-
тар, үй шаруашылықтары бойынша халықтың 
табыстары; халықты әлеуметтік қамсыздандыру; 
материалдық игіліктермен қызметтерді 
тұтыну; өмір сүру жағдайлары; бос уақыт және 
материалдық игіліктерді жинау.

Тұлғаның қажеттіліктері шексіз, яғни олар-

ды қанағаттандыру дәрежесінің жоғары шегі іс 
жүзінде болмайды. Тұтыну құрылымы, тауар-
лар мен қызметтерге сұраныс тұтынушының 
табысымен шектелген. Тұтыну игілігінің саны 
бір нақты шекке дейін табыстың өсу шамасына 
қарай өседі, одан кейін сұраныс тауарлар мен 
қызметтердің басқа сапа деңгейіне ауысады. 

